
 ডাউক ডাউকী শুনা “কুৱা” “কুৱা” মাতেৰে,

 সুখ সৰোবৰত আলাপে মন ৰঙেৰে;

কদমৰ ডালত পৰি  কপৌ কপৌৱনীজুৰি

 “কুৰু” “কুৰু’’ কৰি হৰিষেৰে গীত গাইছে। 

 দুৰ্ভগীয়া মই মাত্ৰ! হায় বুকু গেলিছে!

 চেনেহৰ গীত শুনা সৌৱা নৈয়ে গাইছে;

 কুলু, কুলু কৰি চোৱা কেনে লৰ ধৰিছে। 

সখীৰ লগত গৈ  কেনেকৈ মিল হৈ

 একে জীৱ একে দেহা আন মন নকৰি,

 বৈ যায় মন সুখে সকলোকে পাহৰি। 

 পানীৰ বুকুত বুদবুদবোৰে খেলিছে;

 অলপ উমলি দেখা আকৌ বুৰ মাৰিছে। 

সৌফালে কৰাঁ মন  চিকুণ চাম নাওখন,

 দুই পাখি, ফান্দ মেলি কেনেকৈ সাতুৰিছে। 

 মন যাব মোৰো, কিন্তু বিধিয়ে বিড়ম্বিছে। 

 এৰা ৰোহ, আহাঁ সখী, একেলগে ৰঙেৰে -

 ৰূপোৱালি নৈৰ বালিত ফুৰোঁ ঠগেৰে;

দৌল সাজোঁ, নাদ খানো  শিলগুটি গোটাই আনো,

		 এই পৃষ্ঠাটো শেষবাৰৰ কাৰণে ১৯ ডিচেম্বৰ ২০২১ তাৰিখে ২৩:৫২ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

